
МИНИСТЕРСТВО ЗА ПРАВДА


М Е М О Р А Н Д У М

НАСЛОВ : ПРЕДЛОГ – ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА КАТАСТАР НА НЕДВИЖНОСТИ
                          ПОТПИС : МИНИСТЕР ЗА ПРАВДА
               Blerim Bexheti        


                                   
Скопје, јануари 2012 година
1.Осврт по материјалот:  
  Со Предлогот на закон за изменување и дополнување на Законот за катастар на недвижности се пристапи кон доуредување, односно изменување и дополнување и на повеќе одредби и тоа:

- одредби со кои се предлага Агенцијата за катастар на недвижности покрај остварувањето на меѓународна соработка со органи или институции на други земји од областа на геодезијата, правото, катастарот на недвижности и за информатички работи во функција на унапредување и технички развој на Геодетско-катастарскиот информационен систем, да врши консултантски услуги и спроведува обуки во земјата и во странство, за работи од областа на востановувањето и одржувањето на катастарот на недвижностите и за геодетски и информатички работи заради формирање, управување, унапредување и технички развој на Геодетско-катастарскиот информационен систем,

     

 - одредби со кои се предлага вработените во Агенцијата за катастар на недвижности во зависност од видот на службените работи кои ги извршуваат да се класифицираат во три групи како државни службеници, катастарски службеници и помошни работници, со што одредена категорија на вработени ќе се изземат од опфатот на државната служба и со тоа ќе се надминат затекнатите проблеми сврзани со образованието на геодетските стручни лица и ќе се создадат услови за ефикасно извршување на катастарските работи,   

- одредби со кои се овозможува ГКИС да се води во електронска и/или во писмена форма, 

           - одредби со кои се предлага можност Агенцијата да врши дистрибуција на податоците од ГКИС како јавни исправи и преку други државни органи, јавни служби и други правни лица,
- одредби со кои се регулираат условите за стекнување, продолжување и одземање на овластувањето за овластен геодет. 

- одредби со кои се предлага запишување на разликите на површини поголеми од дозволените на начин поинаков од досега уредениот,

- одредби со кои се уредува отстранување на грешки во услови кога не се настанати промени на недвижностите,

- одредби со кои се доразработува начинот на дигитализација на катастарските планови,

- одредби со кои се разработува главата за надзор на работата на трговците поединци овластени геодети и трговските друштва за геодетски работи,

- одредби со кои се предвидува постапка на порамнување пред поведување на прекршочна постапка, 

-одредби со кои се предвидува и разработува прекршочната постапка пред Прекршочната комисија во Агенцијата за катастар на недвижности и 

- одредби со кои се врши допрецизирање и на други одредби од Законот.
 

2. Разгледани можни решенија ( за-против аргументи):  
Предложените законски решенија ќе придонесат за поефикасно остварување на надлежностите на Агенцијата за катастар на недвижности.
3. Резултати од извршените консултации со ресорните министерства, другите органи   
    на државната управа и организации: 
4. Решение кое се препорачува (со образложение):
Со предложените измени и дополнувања се уредува надлежност на Државното правобранителство за застапување на Агенцијата во постапките пред надлежните судови и усогласување со одредбите од Законот за Државното правобранителство.


Покрај наведеното усогласување, во предложениот Закон се вградени одредби со кои се очекува да се надминат постојните слабости и недоречености во Законот. 

5. Фискални импликации на материјалите што се предлагаат:
Со предложените законски одредби не се предизвикуваат фискални импликации врз Буџетот на Република Македонија.
6. Очекувани влијанија:
Со предложените законски одредби се  очекува да се надминат постојните слабости и недоречености во Законот. 

7. Усогласеност со европското законодавство (кои директиви на ЕУ се транспонираат во нашето законодавство):
8.Оценка на Секретаријатот за законодавство по материјалот: 
9. Клучни елементи за информирање на јавноста:
Со предложените измени и дополнувања се уредува надлежност на Државното правобранителство за застапување на Агенцијата во постапките пред надлежните судови и усогласување со одредбите од Законот за Државното правобранителство.


Покрај наведеното усогласување, во предложениот Закон се вградени одредби со кои се очекува да се надминат постојните слабости и недоречености во Законот. 

